
				এই পাতাটির মুদ্রণ সংশোধন করা প্রয়োজন। 
-স্বর্ণলতা : ৭৬
বাব হাসিয়া কহিলেন, “আমার সঙ্গে এস, তোমার ভয় নাই ।” নীল । অমন দাদাঠাকুরও বলেছিলেন, কিন্ত বিপদের সময় ত ঠ্যাকাতে
পারলেন না । তখন যে রামা মাঝির মতন হাল ছেড়ে বসে রলো । হ’ত যদি আমার দেশ, তা হ’লে এক বাঁকের বাড়িতে মাথা ভেঙ্গে দিতাম ।
বাব । তোমার দাদাঠাকুরও ত তোমার মতন সহরে লোক, তা তোমাকে বাঁচাবে কি ? তুমি আমার সঙ্গে এস, কোন ভয় নাই ।
নীল । দাদাঠাকুর সহরে লোক মন্দ কি ! সে কেস্টনগরে থাকতেই কত গাড়ী দেখেছিল ।
বাব । গাড়ী দেখলেই সহরে হ’ল ? এখন তুমি যেতে হয় ত চল । না বাও বলো, আমি যাই ।
নীলকমলের যাবার খুব ইচ্ছা, অথচ কালীবাড়ীর কাছে, ভয়ে সহজে স্বীকার হয় না। ক্ষণকাল এক স্থলে দাঁড়াইয়া চিন্তা করিয়া কহিল, “কোন ভয় নেই ত, এই বেলা ঠিক ক’রে বলো।”
বাব উত্তর করিলেন, “আর কত বার বলবে ।"
নীলকমল বাবর কথায় ভর করিয়া তাঁহার পশ্চাৎ পশ্চাৎ গমন করিল। যাত্রার স্থলে গিয়া নীলকমল এক বার ঝাড় লন্ঠনের দিকে চায়, এক বার যাত্রাওয়ালাদের দিকে চায়, মাঝে মাঝে উপস্থিত লোকজনের দিকে চায়। এবং যা দেখে, তাহারই সম্বন্ধে বাবকে প্রশন করিতে লাগিল । বাব ক্ষণকাল পরে বিরক্ত হইয়া গেলেন । বেলাও বেশী হইতে লাগিল, কাছারি যাইতে হইবেক, এ জন্য বাব: নীলকমলকে কহিলেন, "চল তবে এখন যাই ।”
নীলকমল কহিল, “আমি যেখানে এক বার এসেছি, যাত্রা শেষ না হ’লে আর যাব না ।”
বাব: নীলকমলের কথা শুনিয়া প্রস্থান করিলেন । যাইবার সময় জিজ্ঞাসা করিলেন, “কেমন নীলকমল, পথ চিনতে পারবে ত?"
নীলকমল উত্তর করিল, “না চিনি, এত লোক আছে, জিজ্ঞাসা করলেও ব’লে দেবে না ?”
“কি জিজ্ঞাসা করবে বলো দেখি ?"
"কেন, বাবর কথা ।”
“কোন বাব ?”
"যে বাব কাছারি কাজ করে।”
বাব হাসিয়া কহিলেন, “তা হ’লেই তুমি আমার বাড়ী প'হছাবে আর কি ?”
নীলকমল কহিল, "কেন ? হাসলে যে ? আর কি কেউ কাছারি কম করে না কি । এখানে ক'টা কাছারি । আমাদের গায় ত একটা বৈ নেই।”
বব কহিলেন, “তার হিসাব ত এখন দিতে পারি নে। মোন্দা যদি আমার বাড়ী যেতে চাও, তবে রামেশ্বর বাবর বাড়ী কোথায়, বলে জিজ্ঞাসা করো।"

